
 

Proffil Rôl Swyddogion UCM Cymru 
Dirprwy Lywydd 
 

Ynglŷn ag UCM Cymru  
Undeb Cenedlaethol Myfyrwyr Cymru yw'r mudiad democrataidd mwyaf yng Nghymru sy'n cynrychioli 

dysgwyr mewn amryw o sefyllfaoedd, gan gynnwys addysg bellach ac uwch, addysg gymunedol i oedolion 

a phrentisiaethau. 

 

Mae UCM Cymru yn bodoli er mwyn hyrwyddo, amddiffyn ac ymestyn hawliau myfyrwyr a datblygu a 

chefnogi undebau myfyrwyr cadarn. Rydym yn brwydro yn erbyn rhwystrau i addysg; rhoi grym i fyfyrwyr 

i lywio profiad dysgu o ansawdd uchel a'r byd o'u cwmpas; yn ogystal â chynorthwyo undebau myfyrwyr 

dylanwadol, democrataidd sydd ag adnoddau digonol. 

 

Ynglŷn â Rolau'r Swyddogion Llawn Amser  
Mae 3 swyddog llawn-amser yn UCM Cymru, sef y Llywydd, Dirprwy Lywydd a Swyddog y Menywod. 

Etholir y Llywydd a'r Dirprwy Lywydd bob blwyddyn yng Nghynhadledd UCM Cymru, ac maent yn atebol i 

holl Undebau Myfyrwyr Cymru. Etholir Swyddog y Menywod yng Nghynhadledd y Menywod, ac mae hi'n 

atebol iddyn nhw.  

 

Mae'r swyddogion llawn-amser yn gyfrifol am arweinyddiaeth wleidyddol UCM Cymru, ac yn cynrychioli 

dros chwarter miliwn o fyfyrwyr ledled Cymru.  
 

Swyddi llawn-amser, cyflogedig yw'r rhain, ac fel arfer maent wedi'u lleoli yn Swyddfeydd UCM 

Cymru yng Nghaerdydd.  
 

Ynglŷn â'r rôl hon 
Mae Dirprwy Lywydd UCM Cymru'n cynorthwyo'r Llywydd mewn cynrychioli myfyrwyr Cymru i Lywodraeth 

Cymru, y cyfryngau lleol a chenedlaethol a'n cymunedau o fewn a'r tu hwnt i Gymru. Y Dirprwy Lywydd, 

fel arfer, fydd yn bennaf gyfrifol am waith polisi ac ymgyrchoedd UCM Cymru ar Addysg Bellach a Lles.  

 

Gan weithio gyda'r Llywydd, PGC UCM Cymru ac eraill ar draws UCM, mae gan y Dirprwy Lywydd gyfle i 

ymgyrchu ac ennill ar ran myfyrwyr yng Nghymru, a sicrhau eu bod yn gallu llunio eu haddysg a 

chymdeithas. 

 

Beth mae hyn yn ei olygu?  
 

 Arwain gwaith ymgyrchu a flaenoriaethir, ac ymgysylltu â rhanddeiliaid mewnol ac allanol 

 Rhyngweithio ag undebau myfyrwyr ledled Cymru ac adeiladu perthynas gref â'r aelodau 

 Mynychu cyfarfodydd PGC UCM Cymru 

 Darparu adroddiadau atebolrwydd ar gyfer aelodau PGC UCM Cymru 

 Mynychu nifer o bwyllgorau a byrddau allanol  

 

Beth allaf ei ddisgwyl o'r rôl? 
 

Mae bod yn swyddog llawn-amser yn brofiad gwerthfawr sy'n eich galluogi i wneud gwahaniaeth a chreu 

effaith wirioneddol ar wella bywydau myfyrwyr ledled Cymru. Mae'r rôl yn rhoi cyfle i chi ddatblygu sgiliau 

newydd mewn dadansoddi a datblygu polisi, yn gloywi eich sgiliau rhyngbersonol a chyfathrebu ac yn 

gwella eich arddull fel arweinydd.  

 

Mae UCM yn darparu pecyn cymorth ardderchog ar gyfer swyddogion llawn-amser, gan gynnwys:  

 



 

 Lwfans llawn-amser o £24,919 

 27 diwrnod o wyliau bob blwyddyn 

 Amgylchedd cefnogol i ddatblygu gwybodaeth a sgiliau, yn ogystal â chyfleoedd ar gyfer datblygiad 

proffesiynol 

 Amodau gweithio hyblyg i'ch cynorthwyo yn eich rôl 

 Cewch eich sefydlu yn eich rôl a'ch cyflwyno i waith ehangach UCM Cymru a'r DU  

 Caiff treuliau rhesymol, megis costau teithio a chynhaliaeth, eu talu gan UCM Cymru 

 Byddwch yn rhan o fudiad myfyrwyr ehangach, yn rhan o fudiad ymgyrchu cenedlaethol a 

rhyngwladol, ac yn cynrychioli myfyrwyr o bob rhan o'r DU 

 
Sut ydw i'n gallu cyfranogi? 
Os yw'r syniad o ymgeisio i fod yn Ddirprwy Lywydd yn apelio atoch, yna cyfeiriwch yn ôl at y wefan am 

wybodaeth ynglŷn â sut i enwebu eich hun ar gyfer sefyll mewn etholiad. Rydym yn sylweddoli bod 

ymgeisio mewn etholiad ar gyfer rôl lawn-amser yn benderfyniad mawr, felly rydym yn annog ymgeiswyr 

i gysylltu â ni cyn sefyll, ac yn croesawu hynny.  

 

Gwybodaeth Allweddol: 

 Mae enwebiadau ar gyfer y Dirprwy Lywyddiaeth yn agor am 12pm ddydd Mercher 22 Tachwedd 

2017 ac yn cau am 5pm ddydd Gwener 16 Chwefror 2018. 

 Bydd angen o leiaf 10 enwebiad unigol o 5 gwahanol Undeb Myfyrwyr arnoch. Mae angen i o leiaf 

un o'ch enwebiadau fod gan aelod Addysg Bellach.  

 Os byddwch yn llwyddiannus, bydd eich cyfnod yn y rôl rhwng 1 Gorffennaf 2018 a 30 Mehefin 

2019.  

 

Deilydd presennol y rôl  

Y Dirprwy Lywydd presennol yw Carmen Smith, a gellir cysylltu â hi ar Carmen.Smith@nus-wales.org.uk.     

 

Gwariant  

Mae gan yr ymgeiswyr ym mhob etholiad uchafswm y gallant ei wario ar eu hymgyrchoedd, a gaiff ei 

hysbysu unwaith y caiff yr enwebiad ei gadarnhau, ar gyfer defnyddiau cyhoeddusrwydd y gellir eu 

gwisgo, eu rhoi neu eu dosbarthu ymysg y cynrychiolwyr. Diffinnir defnyddiau ymgyrchu fel unrhyw beth 

sy’n eich hyrwyddo fel ymgeisydd neu sy’n darbwyllo eraill rhag pleidleisio dros eich gwrthwynebwyr.  

 

Mae’r rhain yn cynnwys, ond nid ydynt yn gyfyngedig i, daflenni, posteri, baneri, crysau-T a bagiau.  

Mae’n bosibl y bydd gofyn i ymgeiswyr ddangos derbynebau am eu gwariant, ac mae’n bosibl y bydd 

angen iddynt sicrhau bod unrhyw nwyddau/gwasanaethau a dderbyniwyd ar gael i’r holl ymgeiswyr, ac 

nid dim ond o ganlyniad i berthynas arbennig â darparwyr.  

 

Rhaid i bob ymgeisydd mewn etholiad ddangos derbynebau awr cyn y cyfrif ar gyfer yr etholiad hwnnw. Ni 

chynhelir y cyfrif cyn y caiff y derbynebau ar gyfer pob ymgeisydd eu cyflwyno. Mae’r uchafswm y gellir ei 

wario ar etholiadau yng Nghynhadledd UCM Cymru fel a ganlyn: 

 

Swyddogion llawn-amser: £200 

 

Rheolau'r Etholiad  

Mae gwybodaeth bellach am reolau'r etholiadau, gan gynnwys enwebiadau, maniffestos ac ymgyrchu i'w 

gweld yn y Canllawiau Etholiadau.  

 

Os oes gennych chi unrhyw gwestiwn ynglŷn â'r rôl, mae croeso i chi e-bostio conference@nus-

wales.org.uk.   

